
Viti 2026 hapet me sukses!

Pas përpjekjeve dhe lobimit të NAREA-s në ditët e fundit të 2025, Dekreti Nr. 1 i 
Presidentit për 2026 është për Ligjin Nr. 85/2025 datë 12.12.2025 “Për 

Rivlerësimin e Pasurisë së Paluajtshme”. Një fitore për sektorin dhe për çdo 
qytetar që zotëron pasuri të paluajtshme.

NAREA shpreh shqetësim për mënyrën e 
kontrolleve të fundit nga Administrata 
Tatimore në agjencitë imobiliare, si dhe 
për mediatizimin me informacione të 
pavërteta që dëmtojnë imazhin e 
sektorit. Shoqata dënon demonizimin e 
një industrie që siguron jetesën për rreth 
1,500 agjentë dhe thekson ndikimin 
negativ të fushatave denigruese.

Në këtë kontekst, kërkohet më shumë qartësi dhe komunikim institucional nga 
autoritetet, si dhe një plan i qartë operacional për kontrollet. NAREA rithekson 
rëndësinë e bashkëpunimit me institucionet, duke u pozicionuar si partner kyç në 
luftën kundër informalitetit.

Njëkohësisht, NAREA nënvizon se prania e aktorëve të palicencuar dhe informalë 
vazhdon të dëmtojë tregun, pavarësisht përpjekjeve të vazhdueshme të anëtarëve për 
të respektuar ligjin.

DEKLARATË MEDIAVE TË 
SHKRUARA DHE 

AUDIOVIZUALE NË SHQIPËRI

Në kuadër të forcimit të bashkëpunimit institucional, IDM dhe NAREA organizuan një takim 
me qëllim diskutimin e praktikave aktuale të zbatimit të detyrimeve AML/CFT, identifikimin 
e sfidave konkrete të hasura nga profesionistët e sektorit, si dhe mbledhjen e sugjerimeve 
për përmirësimin e qeverisjes, transparencës dhe përputhshmërisë ligjore.

Takimi synonte gjithashtu të shërbente si një hap i rëndësishëm drejt forcimit të dialogut 
mes sektorit, institucioneve përgjegjëse dhe partnerëve.

NAREA & IDM 
DISKUTIM NË GRUP

Trajnimi 2-ditor Train The Trainer u përmbyll me sukses me energji, reflektim dhe rritje 
reale për secilin pjesëmarrës.

Nën drejtimin e trajnerit ndërkombëtar Zola Szerencses, eksploruam mënyra të reja të 
menduari, vepruari dhe komunikimi. Përmes ideve praktike, ushtrimeve konkrete dhe 
diskutimeve të hapura, pjesëmarrësit u fuqizuan për të ndërtuar më shumë besim dhe 
për të zhvilluar aftësitë e të folurit në publik.

Faleminderit çdo pjesëmarrësi për angazhimin, energjinë dhe gatishmërinë për të 
mësuar.

TRAIN THE TRAINER

Kurorëzohet me sukses puna disa-mujore e Komunitetit të NAREA-s.

Që nga data 24 Shkurt, çdo individ që zotëron një pasuri të paluajtshme mund ta 
rivlerësojë atë me vlerë tregu.

Tatimi është në masën 5%; afati i aplikimit është deri më 31 Dhjetor 2026.

UDHËZIMI I PËRBASHKËT
NR. 5, DATË 19.02.2026

VLERA E PRONËS NË TREG

NAREA, në bashkëpunim me Encon Consulting, organizoi trajnimin “Vlera e Pronës në 
Treg”.

Takimi ekskluziv për anëtarët e NAREA-s u realizua si një hapësirë interaktive, ku 
pjesëmarrësit përfituan njohuri të thelluara mbi procesin e vlerësimit të pronës dhe 
adresuan pyetje konkrete lidhur me sfidat e përditshme nga rivlerësimi, te dilemat dhe 
praktikat më të mira në treg.

Falenderojmë Encon Consulting për profesionalizmin dhe të gjithë pjesëmarrësit për 
angazhimin e tyre aktiv.

MATCH MAKER ALBANIA

Match-Maker Albania 2026 u shfaq si një platformë strategjike për nxitjen e investimeve 
ndërkombëtare dhe bashkëpunimit ekonomik. Pjesëmarrësit nënvizuan rolin e saj në 
lidhjen e investitorëve me mundësi konkrete në Shqipëri, forcimin e dialogut publik-
privat dhe promovimin e vendit si destinacion i besueshëm dhe tërheqës për investime.

Eventi u vlerësua gjerësisht si forum i rëndësishëm për ndërtimin e partneriteteve në 
sektorë kyç si “Future Estate”, zhvillimi i Pasurive të Paluajtshme dhe turizmi me fokus në 
projekte të qëndrueshme dhe infrastrukturë moderne.

WORKSHOP I FOKUSUAR NË FORCIMIN E ROLIT 
TË PROFESIONISTËVE NË PARANDALIMIN E 
INFILTRIMIT TË KRIMIT TË ORGANIZUAR NË 

EKONOMI.

Në bashkëpunim me CSDG – Qendra për Studimin e Demokracisë dhe Qeverisjes, dhe me 
Dhomën Kombëtare të Noterëve, NAREA realizoi një workshop të fokusuar në forcimin e 
rolit të profesionistëve në parandalimin e infiltrimit të krimit të organizuar në ekonomi.
Aktiviteti mblodhi noterë, agjentë të Pasurive të Paluajtshme dhe aktorë kyç të tregut, 
duke theksuar rëndësinë e bashkëpunimit ndërinstitucional dhe ndërprofesional.
U diskutua roli kritik i këtyre profesionistëve si barrierë parandaluese ndaj kapitalit të 
paligjshëm, përmes identifikimit të përfituesit përfundimtar, procedurave të due 
diligence dhe raportimit të rasteve të dyshimta.
Një fokus i veçantë iu kushtua qasjes administrative si mekanizëm për ndërhyrje të 
hershme, si dhe analizës së vazhdueshme të riskut në sektorë me ekspozim të lartë, si 
Pasuritë e Paluajtshme.
Përmes rasteve praktike dhe punës në grupe, pjesëmarrësit forcuan aftësitë për të 
identifikuar dhe menaxhuar riskun në transaksione reale.



INFO@NAREA.AL

+355 - 69 40 40 150

+355 - 69 40 40 240

